
Virwuert Michel Gloden 
Buergeemeschter

Léif Biergerinnen a Bierger,
léif Frënn vum Télévie,
Den Télévie steet fir Hoffnung, Solidaritéit an den onënnerbrache 
Kampf géint de Kriibs. Et ass eng Éier, datt Schengen dëst Joer 
als Centre de Promesses mat dobäi ass an esou zur nationaler 
Mobilisatioun bäidréit. De 26. Abrëll hu mir alleguerten d’Geleeënheet, 
eist Matgefill ze weisen an e wichtege Bäitrag zur wëssenschaftlecher 
Recherche ze leeschten.

D’Fuerschung géint de Kriibs mécht all Joer weider Fortschrëtter, an 
dat ass nëmme méiglech duerch déi generéis Ënnerstëtzung vu Leit 
ewéi Iech. D’Donen un den Télévie hëllefen nei Behandlungsmethoden 
ze entwéckelen, d’Diagnostik ze verbesseren an de Betraffen an hire 
Familljen Hoffnung ze ginn. Besonnesch bei Kanner ass d’Fuerschung 
essenziell fir d’Heelungschancen ze erhéijen an hinnen eng besser 
Zukunft ze erméiglechen.

E ganz grousse Merci geet un all déi Fräiwëlleger a Sponsoren, déi 
mat hirem Asaz a hirem Bäitrag dëst Event méiglech maachen. Är 
Hëllef a gudde Wëlle sinn onschätzbar an droen dozou bäi, dass mir 
zesummen e reellen, groussen a wichtegen Impakt maache kënnen.

E besonnesche Merci geet och un den Organisatiounscomité fir hier 
Iddien, Initiativen an hiren onermiddlechen Asaz.

Ech invitéieren Iech häerzlech, dësen Dag mat eis ze feieren, un den 
Aktivitéiten deelzehuelen an e Bäitrag fir déi gutt Saach ze leeschten. 
Zesummen si mir méi staark!

� Michel Gloden
� Buergermeeschter vu Schengen

Virwuert Diane Wunsch 
Coordinatrice Télévie Lëtzebuerg

Léif Benevollen, léif Frënn vum Télévie,
Elo ginn et schonn 10 Joer dass ech dësen Challenge mat vill Häerz 
an Engagement ugeholl hunn. An all dëse Joren als Coordinatrice 
vum Télévie hunn ech vill gesinn, nogelauschtert, erlieft, getréischt, 
vill Tréinen mat gekrasch, a virun allem vill geléiert. D’Zäit vergeet 
esou schnell a leider ass de Kriibs nach ëmmer eng ganz schlëmm 
Krankheet, déi jidderee vun ons kann onerwaart treffen. Ech kann 
et net oft genuch betounen wéi wichteg dass et ass, dass mir all 
zesummen Kriibsfuerschung hei zu Lëtzebuerg ënnerstëtzen. Fir 
all deene Betraffenen ze hëllefen, déi all Dag géint dës grausam 
Krankheet kämpfen an déi ganz besonnesch ons Opmierksamkeet 
brauchen, solle mir hinnen duerch eisen Asaz Hoffnung schenken.
De Compteur vum lëschte Joer huet an der Ofschloss Sendung de 
Montant vun 1.454.376,00 € ugewisen, an ech soen all Donateuren an 
all Benevollen e ganz grousse Merci. Dës Zomm ass natierlech eent 
zu eent un déi Kriibs-Projete verdeelt ginn, déi an der Commission 
Scientifique Internationale gewielt an zréckbehale gi sinn. Déi Don’en 
déi hei zu Lëtzebuerg gesammelt ginn, si wéi all Joer u Laboratoiren 
vun der Recherche géint de Kriibs hei zu Lëtzebuerg verdeelt ginn. 
D’Lëscht vun de Projeten déi zeréck behale gi sinn kenn Dir um Site 
www.televie.lu ënnert der Rubrik “Publikatiounen” noliesen. Nëmmen 
esou kann d’Recherche hei zu Lëtzebuerg, also duerch Är Spenden, 
weidergoen.
Elo sti mir erëm kuerz virun der grousser Télévie Soirée a mir kënnen 
dëst Joer op d’Ënnerstëtzung vun de Centres de Promesses aus de 
Gemengen Dippech, Käerch a Schengen, an natierlech dem Centre 
de Promesses Permanent Rodange zielen. De lëscht genannten 
Zenter ënnerstëtzt ons elo schonn iwwer 20 Joer, an am Numm vun 
der Fondation Kiwanis an der Télévie Equipe soen ech Iech villmools 
Merci fir Ären onermiddlechen Asaz.
Mir ginn alleguer onst Bescht fir dass duerch d’Fuerschung, all déi 
betraffe Leit de Kampf géint dës fuerchtbar Krankheet gewannen. Wat 
mir immens vill bedeit, ass dass an all dëser viller benevoller Aarbecht, 
keen de Sënn an Zweck vum Télévie vergësst. Jidderee vun ons ass 
gefrot, a jidderee kann säin Deel bei der Lutte géint de Kriibs bäidroen.
Ech wënsche mir vun Häerzen dass Dir alleguer gesond bleift, a fir 
déi di am Moment géint des Krankheet kämpfen, Iech wënschen ech 
dass Dir erëm ganz schnell gesond gitt!  Mir sammele weider mat vill 
Energie an Häerzblutt Don’en fir de groussen Télévie-Dag. Ons Télévie 
Woch fänkt den 21. Abrëll un an de 26. Abrëll ass an de genannte 
Centres de Promesses all Mënsch op de Been fir dass an der Ofschloss 
Sendung de Compteur hoffentlech gutt gefëllt ass. Gitt an Zentren an 
ënnerstëtzt des wäertvoll Aarbecht vun all dëse Benevollen.
Dat ganzt Joer iwwer sinn ech iwwerall léif an häerzlech empfaange 
ginn. Ech soen Iech dofir e ganz grousse Merci! Merci fir Ären 
onermiddlechen Asaz ! Ech wënschen Iech ganz vill Succès a mir 
gesinn ons mat ville Membere vun der Fondatioun Kiwanis, de 26. 
Abrëll 2025 an Ärem Centre de Promesses.

� Diane Wunsch
� Coordinatrice Télévie Lëtzebuerg

Virwuert Prof. Guy Berchem

Den Télévie an d‘Lëtzebuerger Fuerschung
Méi ewéi zwanzeg Joer no senger Grënnung bleift den Télévie Dag 
eng Geleeënheet fir jidderengem Merci ze soe fir hir Efforten an 
Aarbecht, am Kampf géint de Kriibs. Eng ganz heefeg gestallte Fro 
ass déi „Wou ginn déi Suen dann hin“.

Ee Prinzip ass kloer, all d’Lëtzebuergesch Suen kommen all op 
Lëtzebuerg zeréck an nëmme lëtzebuergesch Projeten gi mat de 
lëtzebuergesche Sue finanzéiert. D’Fongen, déi zu Lëtzebuerg 
gesammelt ginn, gi vun der Fondation Kiwanis Luxembourg gesammelt 
a mat belsche Fongen op engem Konto vum National Scientific 
Research Fund zu Bréissel kombinéiert. Lëtzebuergesch Fuerschungs 
Teams reechen hir Projeten bei enger internationaler Kommissioun 
an, déi déi Bescht auswielt. Dës Efforten hunn zu bedeitenden 
Entdeckungen an der Kriibsfuerschung gefouert, notamment an der 
Kriibs-Immuntherapie.

An deene leschte Joren goufen, och mat der Hëllef vum Télévie,  
bedeitend Fortschrëtter an der Immuntherapie gemaach. Fuerscher 
hunn nei Methoden entwéckelt, fir Tumoren, déi virdru resistent géint 
Immuntherapie waren, op d’Behandlung reagéieren ze loossen. Dës 
Duerchbréch veränneren d’Landschaft vun der Kriibsbehandlung a 
bidden Hoffnung fir Patiente mat verschiddene Kriibserkrankungen, 
dorënner Leukemie, Haut-, Broscht- a Longekriibs. D’Aarbecht gëtt 
an internationale Journallen publizéiert, mat 20-30 Publikatioune 
järlech, déi vun Télévie Fongen ënnerstëtzt ginn.

Rezent Entwécklungen an der kënschtlecher Intelligenz (AI) hunn 
d’Feld vun der Kriibsfuerschung revolutionéiert. AI-baséiert Methoden, 
hunn haut schonn bemierkenswäert Genauegkeet fir virauszesoen, 
ob d’Tumore vun de Patienten op Immuncheckpoint-Inhibitoren, eng 
Klass vun Immuntherapie Medikamenter, reagéieren. Dës Approche 
wäert an deenen nächste Joren d’Behandlung vu Kriibserkrankunge 
wéi Melanom a Longekriibs staark veränneren.

D’Integratioun vun AI an d’Kriibsfuerschung huet net nëmmen 
d’Genauegkeet vun de Behandlungsprognosen verbessert, mee och 
d’Vitesse vun den Entdeckunge beschleunegt. „Machine learning“-
Algorithmen analyséieren enorm Quantitéiten un Daten aus klineschen 
Tester, genetesche Studien a Patientendossiere fir Musteren a 
Korrelatiounen z’identifizéieren, déi virdrun onbemierkt bliwwe sinn. 
Dëst huet zur Identifikatioun vun neie Biomarkeren fir Kriibs gefouert, déi 
benotzt kënne ginn, fir gezielten Therapien z’entwéckelen. Zum Beispill 
huet AI gehollef, spezifesch genetesch Mutatiounen z’entdecken, déi 
bestëmmten Tumore méi ufälleg fir Immuntherapie maachen, wat méi 
personaliséiert an effektiv Behandlungspläng erméiglecht.

Zousätzlech gëtt AI benotzt, fir den Design vu klinesche Studien ze 
maachen an deene richtege Patienten déi richteg Etude ze fannen. 
Dëst ass besonnesch wichteg am Feld vun der Kriibsfuerschung, wou 
d’Entwécklung vun neie Medikamenter a Behandlunge vill Jore kann 
daueren, a bedeitend finanziell Investitiounen erfuerdert.

D’Immuntherapie huet op der anerer Säit bemierkenswäert Fortschrëtter 
an de leschte Jore gemaach. Eng vun de verspriechendsten 
Entwécklungen ass d’Benotzung vun der CAR-T Zelltherapie. Hei ginn 
dem Patient seng eegen Immunzellen nei programméiert, am Labo 
wuesse gelooss, an dann erëm agesprëtzt. Des Method huet groussen 
Erfolleg bei der Behandlung vu bestëmmten Aarte vu Leukemie a 
Lymphome gewisen, an d’Fuerscher ënnersichen elo säi Potenzial fir 
aner Kriibserkrankungen. Zousätzlech weise Kombinatiounstherapien, 
déi Immuntherapie mat anere Behandlunge wéi Chemotherapie 
oder Stralung kombinéieren, verbessert Resultater fir Patiente mat 
fortgeschrattenen oder resistente Kriibserkrankungen.

D’Fortschrëtter, déi an der AI an der Immuntherapie gemaach 
goufen, wieren net méiglech ouni den Engagement an d’Hëllef 
vun alle Bedeelegten. Fuerscher, Kliniker a Fräiwëlleger schaffen 
onermiddlech, fir eis Versteesdemech vu Kriibs ze verbesseren an 
nei Behandlungen z’entwéckelen. Hir Efforte ginn duerch d’Fongen 
ënnerstëtzt, déi duerch Initiative wéi Télévie gesammelt ginn, déi 
revolutionär Fuerschung erméiglechen an Hoffnung fir onzieleg 
Patienten an hir Famillje bréngen.

Wann mir an d’Zukunft kucken, hält déi weider Zesummenaarbecht 
tëscht AI an Immuntherapie grouss Verspriechen am Kampf géint 
de Kriibs. Andeems mir d’Kraaft vun der Technologie an dem 
mënschlechen Immunsystem notzen, kënne mir méi effektiv a 
personaliséiert Behandlungen entwéckelen, wat d’Iwwerliewen an 
d’Liewensqualitéit fir Kriibspatiente weltwäit wäert verbesseren. 
D’Fuerscher sinn immens dankbar fir Är onermiddlech Ënnerstëtzung 
an Ären Engagement.

Zum Schluss well ech nach ënnersträichen 
dass ouni Iech, an Ärem Asaz fir den Télévie, 
dat alles net méiglech wier. Am Numm vun 
all de Chercheusen a Chercheuren soen 
ech Iech en häerzlechen MERCI.

Zesumme packe mer et de Kriibs ze heelen.

� Prof Guy Berchem
� Luxembourg Institute of Health an
� Centre Hospitalier de Luxembourg

Comité
d’organisation

v.l.n.r. Simone Lauth, Christian Linster, Claude Hastert, Charel Zahles, Raymond Mahnen, 
Frank Schanen, Michel Gloden, Irma Muratovic, Gérard Theisen 

Wéini Wat Wou

7h00 DJ Duschti Bühn

7h00 - 10h00 Kaffi & Croissant Chalet

9h00 - 18h00 Plooschterprojet Haaptplaz

9h00 Aschreiwung Motostour Parking Kellerei

9h00 Hands on Mars Bühn

10h30 Start Motostour Haaptplaz

11h00 Schenger Musek Bühn

11h00 - 12h00 Yoga Sportshal

11h00 - 17h00 Animatioun fir Grouss a Kleng 
(Facepainting, Squash, Street Racket, Sprangschlässer, Clowns) Iwwerall

11h00 - 17h00 Bichermoart Kellerei

11h00 - 21h00 Food Court (Gegrills, Pulled Pork, Flames, Poulet, Dessert) Haaptplaz

12h15 ChiQa Bühn

14h00 - 17h00 Kaffi & Kuch Haaptplaz

15h00 Televie Kids on stage Bühn

15h15 Dj Mixuel Sportshal

15h30 Dreamteam Basket Sportshal

16h00 Dj Nilles Bühn

17h00 Laura Thorn Bühn

17h30 Groupe Folclórico Os Amigos do Minho Bissen Haaptplaz

17h30 DJ Pronto Chalet

18h45 Kid Colling Bühn

19h15 Scheckiwwerreechung Bühn

20h00 Noisemakers Bühn

23h00 End Bühn

Programme

Navettes

Navette localités

Navette parkings

ARRÊTS 1er départ 2e départ 3e départ Toutes les heures Dernier départ

Toutes les heures

EMERANGE, Centre Culturel 10h00 11h00 12h00 … 19h00

ELVANGE, Kallekskaul 10h04 11h04 12h04 … 19h04

BURMERANGE, Bei der Kiirch 10h07 11h07 12h07 … 19h07

SCHENGEN, Koerch 10h12 11h12 12h12 … 19h12

SCHENGEN, Ennen am Doref 10h13 11h13 12h13 … 19h13

REMERSCHEN, Ennen am Doref 10h19 11h19 12h19 … 19h19

REMERSCHEN, Kiosk 10h20 11h20 12h20 … 19h20

REMERSCHEN, Kellerei “EVENT” 10h21 11h21 12h21 … 19h21

WINTRANGE, Dorefplaz 10h23 11h23 12h23 … 19h23

SCHWEBSINGEN, Centre 10h24 11h24 12h24 … 19h24

BECH-KLEINMAACHER, Centre 10h27 11h27 12h27 … 19h27

WELLENSTEIN, Centre 10h29 11h29 12h29 … 19h29

BECH-KLEINMAACHER, Centre 10h31 11h31 12h31 … 19h31

SCHWEBSINGEN, Centre 10h34 11h34 12h34 … 19h34

WINTRANGE, Dorefplaz 10h35 11h35 12h35 … 19h35

REMERSCHEN, Kellerei “EVENT” 10h37 11h37 12h37 … 19h37

REMERSCHEN, Kiosk 10h38 11h38 12h38 … 19h38

REMERSCHEN, Ennen am Doref 10h39 11h39 12h39 … 19h39

SCHENGEN, Ennen am Doref 10h44 11h44 12h44 … 19h44

SCHENGEN, Koerch 10h45 11h45 12h45 … 19h45

BURMERANGE, Bei der Kiirch 10h50 11h50 12h50 … 19h50

ELVANGE, Kallekskaul 10h53 11h53 12h53 … 19h53

EMERANGE, Centre Culturel 10h57 11h57 12h57 … 19h57

ARRÊTS 1er départ 2e départ 3e départ Toutes les heures Dernier départ

Toutes les 15 minutes

Parking Baggerweier (Garage Petry) 10h00 10h15 10h30 … 19h45

Parking Baggerweier (Le Chalet) 10h05 10h20 10h35 … 19h50

Parking Baggerweier (Terrain de Foot) 10h07 10h22 10h37 … 19h52

REMERSCHEN, Kellerei “EVENT” 10h10 10h25 10h40 … 19h55

Parking Baggerweier (Garage Petry) 10h13 10h28 10h43 … 19h58

Claude Hastert

Claude Hastert
! UPDATE !
NAVETTE FUERE
BIS 23H00

Claude Hastert



Site
Domaines Vinsmoselle

Caves du Sud
32, Wäistrooss

Rëmerschen

ParkingsP

Un immense merci 
à nos généreux donateurs !

Bicherthéik Gemeng Schengen
Voyages Emile Weber sarl
Best Ingénieurs conseils
Urban Concept sarl
Elco SA
Zimmer Lightings SA
Casino de jeux du Luxembourg
Burg & Kirch sarl
Domaine viticole Schram et Fils
Moes Freres Succ.G.Moes
Wenzer Caves du Sud
Spuerkeess
TR-Engineering
Diminu’Tif sarl
Gemengen Wuermer, Munneref a Bous-Waldbredimus
Centre commercial OpKorn
Centre commercial Borders
Agence d’assurances Schumacher & Schmitz
Syndicat d’Initiative Wellenstein
Velo Club Dreilännereck
Elterevereenegunge vu Riemeschen, Elweng a Bech-Maacher
Kultur-Initiative Schengen
Baggerweier asbl
Schweidsbenger Wäifescht asbl
Gemeng Schengen a senge Kommissiounen
Trëppelfrënn Schengen (Vinandy Charles)
De Vrain
Supporterclub F.C. Schengen
Sportfëscherveräin Remerschen
Les Jardins de Schengen
Frënn vun de Wëntrenger Pompjeeën
Squash-Club Schengen
Syndicat d’Initiative Burmerange
PM International AG
Rotary Club Schengen/Mondorf
Entrapaulus SA
Repair Café Gemeng Schengen
Schroeder et Associés
Welleschter Musek asbl
Theaterfrënn MuWiis asbl 
Clowns4U
Kanner, hir Elteren an d’Personal vun de Schoule Bech-Maach-
er, Elweng a Riemeschen
Chorale Ste Cecile Schwebsange
Fraen a Mammen Elveng - Éimereng
Salon Teresa
RMF Luxembourg
KC Kuebendällchen
F.C. Schengen
Line Dance Friendship

LuxBoats
Garage Petry sarl
Casino 2000
Auberge de jeunesse Remerschen
Concept Schengen sarl
Le Nez de Marc
Distillerie Zenner
Caves Desom
Beim Klouschter
Brasserie Kirchberg
Cinéma Caramba
Brasserie Monkel
Le Bistrot Gourmand
Restaurant D’Brutzel Schëff
Cagé Wëntrenger Stuff
Restaurant Delicious
La Ramaudière
Le Bistrot Italien
Domaines Vinsmoselles
Restaurant “Le Chalet”
INPENT Sarl
Biodiversum
Borschten asbl
Voyages Vandivinit
Burlesque Luxembourg
Club Welle Wäin
Lubrix sarl-s
A.L.A.I.F.
Pascale Spenner
Van der Weken Patrizia
Drucker Jempy
Kirsch Alex
Majerus Christine
Kluckers Arthur
Diseviscourt Ralph
Linster Maryse
Linster Léa
Maiorano Elio
Promien, déi eis beim Promi Gala Dinner ënnerstëtzt hunn
Promien, déi sech um Fussballmatch engagéiert hunn

AN ALL EIS BENEVOLLEN

  Plus d’infos: https://www.televie.rtl.lu               Télévie Letzebuerg                Motoclub Kayldall asbl 

Organisateur:  
 

 
 
 
 
 
 

26 AVRIL 2025 

Droits de particitation 

20,00€ 
par moto 

Plooschter Projet asbl
30, rue du Cimetière
L- 3715 Rumelange

info@plooschterprojet.lu
Tel.: +352 621 69 51 55
CCPLULL PLOOSCHTERPROJET
IBAN LU67 1111 7033 0252 0000

--aassss EEkkiippppee

LOOSST IECH REGISTRÉIEREN A RETT E LIEWEN!

Samschdes, den 26. Abrëll 2025 
vun 10-18 Auer

De Plooschter Projet ass an 
den «Centres de promesses»

Schengen. Käerch an Dippech

All 15 Minutte kritt z.B. an Däitschland ee Mënsch d‘ Diagnos: Leukemie, eng 

Krankheet, déi jidderee kréie kann, ob Sportlerin, Kolleeg, Frënd/Frëndin oder 

Familljemember. Déi Krankheet ass dacks heelbar, mee vill vun de Kranke 

brauchen, fir kënnen z’iwwerliewen, eng Stammzellentransplantatioun. 

Dofir brauche mir dech am Kampf géint de Bluttkriibs. Vläicht si genee deng 

Stammzellen d‘ Rettung fir e Bluttkriibspatient.

D’ Bedingunge fir Stammzellespender ze ginn:

1.  Tëschent 18 a 45 Joer hunn (ab 16 mam Averständnes vun den Elteren). 

Wann een eemol registréiert ass, kann ee bis 60 Joer Stammzelle spenden.

2.  Maximum 2 Schwangerschafte gehat hunn (Feelgebuerten ageschloss). 

3.  Méi schwéier wéi 50 kg sinn.

4.  Gesond sinn (dofir muss de Froebou ausgefëllt ginn).

5.  Sech Blutt huele loossen oder eng Spautprouf maachen.

6.  Lëtzebuerger bzw. däitsch Nationalitéit / Wunnsëtz hunn.

Wann s du d’Krittären erfëlls, da kanns du op der Plaz eng Bluttanalys maache 

loossen. Domat kënns du dann an déi weltwäit Datebank a bass domat disponibel, 

fir engem Mënsch mat Bluttkriibs eng Chance op d´Iwwerliewen ze ginn.

All weider Froe kriss du nach op der Plaz beäntwert. Du fënns eis och op eisem 

Internetsite www.plooschterprojet.lu an op Facebook. Mir freeën eis op dech an 

hoffen eng grouss Unzuel u Leit mobiliséiert ze kréien!

GËFF OCH DU 
STAMMZELLESPENDER 

& RETT LIEWEN

Join the team

www.plooschterprojet.lu
SAVE A LIFE

Gitt der Hoffnung eng Chance a maacht mat 
beim Télévie. Fir en Don ze maache kënnt dir 
de QR-Code scannen oder e Virement op de 
Kont vum Centre de Promesses Schengen 
BCEELULL LU63 0019 7255 1111 5000 maachen.

26/4
Caves du Sud 
Remerschen

